
PEMBERITAHUAN PERTANYAAN DEWAN RAKYAT YANG 

KETIGA BELAS, PENGGAL KELIMA. MESYUARAT PERTAMA 

PERTANYAAN : LISAN 

DARI PAD A DATO' SERI MOHAMED AZMIN BIN ALI 

[GOMBAK] 

TARIKH 28 MAC 2017 (SELASA) 

Dato' Seri Mohamed Azmin Bin Ali [ Gombak ] minta PERDANA 

MENTERI menyatakan mengapakah FELDA membayar jumlah premium 

yang begitu tinggi untuk memiliki 37°/o ekuiti PT Eagle High Plantation. 



JAWAPAN: YB DATO' RAZALI BIN IBRAHIM. 

TIMBALAN MENTERI DI JABATAN PERDANA MENTERI 

Tuan Yang di-Pertua, 

Untuk makluman Ahli Yang Berhormat, dalam pembelian 37%> saham 

syarikat PT Eagle High Plantation Tbk (EHP) oleh FELDA melalui salah 

sebuah syarikat subsidiari iaitu FIC Properties Sdn Bhd (FICP), harga 

saham bukanlah kaedah penilaian yang diterima apabila membabitkan 

syarikat perladangan. Harga saham itu mungkin tidak mencerminkan 

nilai sebenar EHP atas beberapa faktor seperti iklim kewangan, 

sentimen pasaran dan jumlah dagangan. Khusus untuk perladangan 

Minyak Sawit Mentah (MSM), memandangkan modal perniagaan yang 

tinggi bagi beberapa tahun pertama kitaran penanaman, metrik penilaian 

yang relevan yang diterima di peringkat global adalah nilai perusahaan 

per ditanam (Enterprise Value - EV per hektar) daripada harga saham. 

Rasional pembelian juga adalah melibatkan pertimbangan aspek saiz 

tanah di mana ia menawarkan akses kepada tanah perladangan yang 

luas iaitu lebih daripada 320,000 hektar (kira-kira 4.4 kali saiz 

Singapura). Pihak FELDA juga berpeluang untuk menikmati 

pertumbuhan kepada pelaburan lebih awal kerana kira-kira 125,000 

hektar dari tanah tersebut telah ditanam dan kini mencapai kitaran 

paling produktif. Oleh sebab itu bolehlah dianggap bahawa perjanjian ini 

sebagai pembelian potensi pertumbuhan (growth buy) yang bakal 

memberi faedah jangka masa panjang kepada FELDA. 

Selain itu, adalah mustahil bagi FELDA dapat mengumpul saham EHP 

ini jika dibeli daripada pasaran terbuka. la merupakan pegangan saham 

tunggal terbesar dalam EHP. 

Untuk makluman Ahli Yang Berhormat juga, pembelian 37°/o pegangan 

saham dengan Put Option daripada EHP ini dilaksanakan oleh FICP, 

iaitu sebuah syarikat subsidiari milik penuh FELDA. Oleh itu, ianya tidak 

menggunakan sumber kewangan FELDA dan tidak akan mempengaruhi 

komitmen sedia ada serta tidak menjejaskan program FELDA di dalam 

meningkatkan kesejahteraan peneroka. 

Sekian. Terima kasih. 

Datuk Sapawi Bin Haji Amat Wasali @ Ahmad [ Sipitang ] minta 

MENTERI DALAM NEGERI menyatakan tindakan yang dikenakan ke 

atas kes-kes penipuan dalam talian (on line) yang meningkat kepada 

3,921 kes tahun 2016 berbanding 3,257 kes pada tahun 2015. Apakah 

bentuk penipuan yang lazim dilakukan, dan apakah hukuman boleh 

dikenakan ke atas penjenayah siber ini. 



JAWAPAN: 

Tuan Yang di-Pertua, 

Kementerian sedar dan peka terhadap trend jenayah masa kini 

terutamanya peningkatan kes-kes jenayah siber dan penipuan 

melalui Internet. Fenomena ini bukan hanya berlaku di Malaysia 

malah di seluruh dunia memandangkan urusan atas talian 

(on/ine) telah menjadi medium masyarakat kini dalam semua 

urusan harian dan perniagaan. 

Jenis penipuan atas talian yang dilaporkan adalah seperti berikut: 

i) Phishing 

Penjenayah akan mewujudkan laman-laman sesawang 

yang palsu bagi mendapatkan maklumat perbankan 

mangsa. 

ii) Love scam atau Romance scam 

Penjenayah memperdaya mangsa melalui perkenalan 

di laman-laman sosial sebelum menipu mangsa 

dengan pelbagai cara. 

iii) Spoofing (Macau Scam) 

Penjenayah akan menghubungi mangsa dengan 

menggunakan nombor telefon pihak berkuasa seperti 

PDRM, Bank Negara dan juga bank-bank komersil 

yang telah diubah menggunakan kaedah Voice Over 

Internet Protocol (VOID). Penjenayah akan 

menggunakan maklumat mangsa untuk aktiviti 

jenayah di luar negara dan seterusnya menawarkan 

penyelesaian kepada masalah tersebut dengan 

sejumlah bayaran. 

iv) E-Commerce 

Penjenayah menawarkan penjualan barangan secara 

atas talian namun barangan yang dibeli oleh mangsa 

tidak dihantar atau tidak menepati spesifikas~ yang 

diiklankan. 

v) E-mail Scam 

Penjenayah akan menghantar e-mel yang digodam 

dari syarikat mangsa, kemudian menyamar sebagai 

rakan perniagaan dan meminta mangsa membuat 

bayaran bagi urusan perniagaan tersebut. 

PDRM akan meningkatkan penguatkuasaan undang-undang bagi 

mengesan, menangkap seterusnya mendakwa individu atau 

sindiket yang merancang atau melakukan jenayah penipuan 

secara atas talian. Sela in itu, tindakan juga akan diambil terhadap 

pemilik-pemilik akaun penduduk tempatan atau dipanggil sebagai 

keldai akaun yang telah memberi pinjam akaun bank mereka 

kepada penjenayah dan memudahkan penjenayah melakukan 

kegiatan penipuan. 

Bagi kesalahan ini, siasatan dijalankan mengikut seksyen

seksyen tertentu di bawah Kanun Keseksaan yang boleh 

membawa hukuman penjara, sebat dan juga denda. Pesalah juga 

boleh diambil tindakan di bawah Akta Pencegahan Penggubahan 

Wang Haram, Pencegahan Pembiayaan Keganasan dan Hasil 

Daripada Aktiviti Haram (AMLA TFA) 2001. 

Kementerian sentiasa berusaha bagi membendung kes-kes 

penipuan atas talian ini daripada terus berleluasa. Selain 

penguatkuasaan undang-undang, kempen-kempen kesedaran 

juga dilakukan untuk memberi peringatan dan mendidik 

masyarakat menjadi pengguna internet yang bijak supaya tidak 

mudah menjadi mangsa penipuan. 

4 


